
Razvoj tehnike i tehnologije građenja objekata zahtijeva poznavanje građevinskih materijala i njihovih 
svojstava kako bi se postigli efikasni rezultati u građevinskoj  proizvodnji. Nastavni predmet Građevinski 
materijali doprinosi osposobljavanju učenika za pravilno razumijevanje i odabir materijala, u skladu s tehničkim 
zahtjevima pri projektiranju i planiranju arhitektonskih i građevinskih objekata.  

Učenjem nastavnog predmeta Građevinski materijali kod učenika se razvijaju odgovornost, preciznost, 
sistematičnost i razvijanje ekološke svijesti pri proizvodnji i ugradnji građevinskih materijala. Kroz analizu 
materijala, učenici stiču sposobnost donošenja objektivnih odluka temeljenih na tehničkim i ekonomskim 
kriterijima. Razvijaju vještine saradnje, koja uključuje učinkovitu komunikaciju među različitim strukama. Ove 
vrijednosti oblikuju učenike u kompetentne, odgovorne i društveno svjesne stručnjake, spremne za izazove u 
savremenom građevinskom i arhitektonskom okruženju. 

Kroz nastavni predmet Građevinski materijali razvija se tehnička pismenost i kritičko razmišljanje, te digitalna 
pismenost kroz analizu i optimiziranje materijala i proces kao i poduzetničke kompetencije. Učenici stiču svijest 
o održivosti, odgovornosti prema okolišu i sigurnosti na radu, dok usvajaju vještine rješavanja složenih 
problema u odabiru i implementiranju materijala. Ove kompetencije omogućavaju učenicima da postanu 
efikasni, odgovorni i inovativni stručnjaci, spremni za izazove u građevinskoj proizvodnji. 

U okviru nastavnog predmeta Građevinski materijali, učenici se upoznaju s karakteristikama i svojstvima 
različitih materijala, kao što su prirodni kamen, opeka i opekarski proizvodi, veziva, vještački kamen, drvo, 
metali i legure, staklo, polimeri, izolacioni materijali, plastične mase, boje, lakovi, ljepila  i ostali građevinski 
materijali. Razvijaju sposobnost analize i procjene materijala u praktičnim situacijama, kao i vještinu izbora 
odgovarajućih materijala za specifične građevinske procese.  

Međupredmetna povezanost ostvaruje se i kroz općeobrazovne predmete: Matematika u struci, Historija, 
Informatika, Fizika, ali i kroz sve stručno-teorijske predmete. Kroz povezivanje sa drugim predmetima, učenici 
bolje razumiju kako izbor materijala utiče na konstrukciju.  

 

 

 

 

 

 

 

 

PK1 – Opis predmeta 

U nastavi predmeta Građevinski  materijali potrebno je težiti ostvarivanju sljedećih ciljeva: 

 Razumijevanje osnovnih svojstava građevinskih materijala - fizičkih, mehaničkih, hemijskih i njihove 

primjene u zidarskoj praksi 

Učenici će steći temeljna znanja o vrstama, svojstvima i primjeni građevinskih materijala u različitim 

građevinskim procesima. 

 Primjenjivanje adekvatnog materijala u građevinskim radovima 

Osposobiti učenike da koriste odgovarajuće materijale prema standardima kvalitete, trajnosti i 

sigurnosti. Učenici analiziraju kako različiti materijali utiču na stabilnost i trajnost temelja, zidova i 

fasada. 

 Razvijanje ekološke svijesti kroz upotrebu građevinskih materijala 

Učenici će razumjeti ekološke aspekte materijala, njihovu pravilnu primjenu kako bi se smanjio 

negativan utjecaj na okoliš i zdravlje radnika. 

 Razvijanje vještina prepoznavanja i odabira materijala 

Učenici će naučiti analizirati različite materijale i odabrati optimalne opcije za zidanje, fasadiranje i 

izolaciju. 

 

 

 

 

 

 

 

 

 

 

 

 

 

 

 

 

 

 

PK2 – Ciljevi učenja i podučavanja 

ghdgdhdgghhdgfhdfgh  
OBLAST A: Analiza, planiranje i organizacija  rada  
OBLAST C: Operativni poslovi 
OBLAST F: Zaštita zdravlja i životne okoline 

ghdgdhdgghhdgfhdfgh 

 

OBLAST A: Analiza, planiranje i organizacija  rada  

Izučavanjem ove oblasti kod učenika se razvijaju vještine razumijevanja osnovnih pojmova i 

značaja građevinskih materijala u industriji. Upoznaju se s materijalima, njihovom podjelom i 

karakteristikama relevantnim za primjenu u proizvodnji konstruktivnih sistema i elemenata 

objekta. Kroz proučavanje fizičkih, hemijskih, mehaničkih i tehnoloških osobina materijala stiču 

uvid u ključne osobine materijala. 

Analiziraju različite vrste materijala, uključujući metale - čelik, obojene metale, legure te nemetale 

- plastiku, kamen, opeku i opekarske proizvode, hidroizolacione materijale i dr. Razmatraju njihove 

prednosti i ograničenja u građevinskoj primjeni. Proučavaju mehaničke osobine koje olakšavaju 

bolje razumijevanje građevinskih materijala u kontekstu njihove primjene u konstruktivnim 

sistemima i elementima objekta.  

Struktura metala i legura, betona i armiranog betona olakšavaju učenicima dublje razumijevanje 

karakteristika materijala. Ova oblast je temelj za profesije u građevinskoj proizvodnji, jer učenici 

stiču sposobnost pravilnog izbora materijala koji zadovoljavaju tehničke i ekonomske zahtjeve u 

proizvodnji građevinskih objekata. Analiza, planiranje i organizacija rada ključni su faktori 

uspješnog izvođenja građevinskih radova. Učenici koji savladaju ove procese moći će efikasno 

koristiti resurse i materijale, planirati zadatke u skladu s rokovima i standardima, raditi sigurno i 

pridržavati se zaštitnih mjera te izvoditi kvalitetne građevinske radove uz minimalne greške i 

gubitke.  

 

 

 

OBLAST C: Operativni poslovi 

Operativni poslovi u okviru predmeta Građevinski materijali odnosi se na zadatke i procese koji se 

primjenjuju pri izboru, pripremi, rukovanju i ugradnji građevinskih materijala u građevinskim 

radovima. Ova oblast je ključna za učenike jer ih priprema za stvarne radne uslove i omogućava im 

da steknu praktične vještine koje su neophodne u građevinskoj industriji. Učenici se upoznaju sa 

ključnim materijalima koji se koriste u građevinarstvu, kao što su: prirodni i vještački kamen – 

karakteristike i obrada, opeka i opekarski proizvodi – vrste, svojstva i način primjene, malteri i betoni 

– sastav, priprema i obrada, drvo – priprema i način primjene, toplotna i hidroizolacija – materijali i 

metode primjene u zidarskim procesima. 

PK3 – Oblasna struktura predmetnog kurikuluma 

OBLAST F: Zaštita zdravlja i životne okoline 
 
U okviru predmeta Građevinski materijali, posebna pažnja posvećuje se sigurnosti pri radu s 
materijalima, zaštiti od štetnih uticaja i ekološki odgovornoj gradnji, korištenjem prirodnih i 
recikliranih materijala – npr. opeka od recikliranog betona, termoizolacija od prirodnih vlakana i dr. 
Izučavanjem npr. primjene materijala s niskom emisijom štetnih gasova – npr. boje na bazi vode ili 
ekološki malteri ili smanjenje potrošnje energije kroz energetski efikasne materijale - stiropor, 
kamena vuna, reflektivni fasadni premazi. Bitan segment predstavlja zbrinjavanje građevinskog 
otpada, razvrstavanje i recikliranje građevinskog otpada – npr. azbest, boje na bazi olova. Također, 
izučava se smanjenje negativnog uticaja gradnje na okolinu, kontrola prašine i emisija gasova na 
gradilištu te održivo korištenje vode i energije tokom građevinskih radova, pošumljavanje i 
ozelenjavanje prostora nakon završetka radova.  

A 
ANALIZA, PLANIRANJE I ORGANIZACIJA  RADA  

Ishod učenja 

A.1.  Analizira 
karakteristike 
građevinskih materijala.   

 

Indikatori 
A.1.1. Razlikuje opće i specifične osobine pojedinih materijala.  
A.1.2. Definira konstruktivne i reološke osobine i važnost hemijskih osobina 
materijala. 
A.1.3. Objašnjava eksploatacijske i tehnološke osobine građevinskih materijala. 
A.1.4. Razlikuje metode ispitivanja pojedinih osobina građevinskih materijala. 

KLJUČNI  SADRŽAJI 

Ključne karakteristike građevinskih materijala; kamen; opeka; beton; metal; staklo; termoizolacija; 
hidroizolacijski materijali; fizičke osobine; gustina; poroznost; higroskopnost; toplotna provodljivost; 
mehaničke osobine čvrstoća; tvrdoća; elastičnost; hemijske osobine; otpornost na vlagu i hemikalije; 
elastičnost; termičke osobine; otpornost na visoke temperature; toplotna ekspanzija; razorne i nerazorne 
osobine. 

PREPORUKE ZA OSTVARENJE ISHODA 

1.  Mogućnosti efikasnog učenja i poučavanja tematske cjeline – metodičke smjernice 
Efikasno poučavanje tematske cjeline Analiza, planiranje i organizacija rada u nastavnom predmetu 
Građevinski materijali zahtijeva kombinaciju teorijskih znanja i praktičnih vježbi.  
U nastavku su ključne metodičke smjernice koje omogućavaju bolje razumijevanje i primjenu stečenih 
znanja: 

- Kombinacija teorijske i praktične nastave. 
Nastava treba biti interaktivna, gdje se teorijska znanja odmah povezuju s praktičnim primjerima - korištenje 
stvarnih građevinskih materijala i analiza njihovih karakteristika. 

- Korištenje vizuelnih metoda u učenju. 
Dijagrami toka koji prikazuju korake planiranja i organizacije rada. Video materijali i 3D simulacije (AR/VR) za 
prikaz strukture materijala. 

- Rad na projektima i timski rad. 
Učenici rade u timovima na simuliranim građevinskim projektima, gdje analiziraju i planiraju radne procese. 
Razrada konkretnih zadataka, npr. planiranje materijala za zidanje jedne etaže zgrade. 

- Korištenje digitalnih alata. 
Softveri za projektovanje i planiranje (AutoCAD, Revit, SketchUp) pomažu učenicima u boljem razumijevanju 
organizacije rada. Kalkulatori materijala i troškova – učenici analiziraju potrebne resurse za određeni 
građevinski zadatak. 

- Studije slučaja i analiza stvarnih građevinskih radova. 
Primjeri uspješnih i neuspješnih projekata, s analizom grešaka u planiranju i organizaciji. Terenska nastava 
na gradilištu kako bi učenici vidjeli kako se organizira rad u stvarnim uslovima. 

- Simulacije problema i rješavanje izazova. 
Postavljanje učenika u situacije gdje trebaju riješiti problem organizacije rada, npr. kašnjenje isporuke 
materijala ili nepredviđeni vremenski uslovi. Razrada strategija za poboljšanje efikasnosti rada i smanjenje 
gubitaka. 
 

 Srednje I 

Godine učenja i podučavanja predmeta 1:  
 

PK4 – Ishodi učenja i podučavanja 

2. Predložene nastavne metode 
Nastavna metoda                              

- problemi iz prakse - učenici rješavaju stvarne probleme iz organizacije rada 
- demonstracija i praktični rad - prikazivanje procesa ispitivanja materijala kroz konkretne                                          

vježbe 
- grupni rad i projektni zadaci - učenici u timovima planiraju i analiziraju tehnike ispitivanja osobina 

materijala prije i nakon ugradnje 
- digitalne simulacije (AR/VR) - vizuelizacija građevinskih materijala u virtuelnom okruženju 
- terenska nastava i posjete gradilištima - direktno učenje kroz analizu radnog okruženja. 

 
1. Mogućnosti ostvarivanja međupredmetne povezanosti – međupredmetne korelacije 

Izučavanjem oblasti Analiza, planiranje i organizacija rada kod nastavnog predmeta Građevinski materijali 
može se povezati s različitim predmetima kako bi učenici stekli šire razumijevanje i primijenili znanja u 
različitim kontekstima. Integracija s drugim nastavnim predmetima omogućava bolju primjenu teorijskih 
koncepata, razvoj kritičkog razmišljanja i jačanje praktičnih vještina. Matematika u struci - proračuni količina 
materijala, procjena troškova, analiza opterećenja. Tehnologija  zanimanja - planiranje radova i organizacija 
građevinskih faza. Poduzetništvo - planiranje troškova materijala, analiza isplativosti građevinskih projekata. 
Praktična nastava – učenici primjenjuju teorijsko znanje kroz konkretne zadatke na gradilištu. 
 

2. Mogućnosti odgojnog djelovanja i razvoja kompetencija – kompetencijski pristup 
Kroz oblast Analiza, planiranje i organizacija rada ne razvijaju se samo stručne vještine, već ima i važnu 
odgojnu ulogu, pomažući učenicima da razviju ključne kompetencije potrebne za uspjeh u profesionalnom i 
ličnom životu. 
- Stručne kompetencije (tehničko-stručne vještine) 
Razumijevanje građevinskih materijala i njihovi karakteristika olakšava odabir materijala te samim tim 
njihovu primjene u planiranju i organizaciji rada. Razvoj vještina analize građevinskih materijala, procjene 
potrebnih resursa i efikasnog planiranja. Razvijanje kritičkog razmišljanja i sposobnosti donošenja odluka u 
složenim situacijama. Sposobnost procjene rizika i donošenja sigurnosnih odluka u planiranju odabira 
građevinskih materijala na osnovu njihovih karakteristika. 
- Komunikacijske i timske vještine 
Razvoj sposobnosti komunikacije unutar tima, podjele odgovornosti i saradnje na projektima. Učenje jasnog 
izražavanja tehničkih podataka i planova kroz izvještaje i prezentacije.  
C. 
OPERATIVNI POSLOVI 
Ishodi učenja 
C.1. Interpretira značaj 
kamena kao građevinskog 
materijala u prošlosti i 
danas. 
 
 
C.2. Klasificira vrste gline, 
njihove najvažnije 
osobine i opekarske 
proizvode koji se koriste u 
procesu gradnje objekata. 
 
C.3. Objašnjava načine 
proizvodnje i primjene 

Indikatori 
C.1.1. Razlikuje vrste stijena i njihovu strukturu.  
C.1.2. Objašnjava načine obrade kamena. 
C.1.3. Objašnjava osobine kamena te praktičnu primjenu kamena u 
arhitekturi. 
C.1.4. Istražuje načine ispitivanja pojedinih osobina kamena. 
 
C.2.1. Definira podjelu građevinskih materijala od gline i načine njihove 
ugradnje. 
C.2.2. Objašnjava načine proizvodnje pojedinih građevinskih materijala od 
gline. 
C.2.3. Objašnjava osobine i primjenu proizvoda od gline u građevinarstvu. 
 
C.3.1. Objašnjava načine proizvodnje pojedinih veziva.  
C.3.2. Objašnjava specifičnosti i primjenu veziva u građevinarstvu i postupke 
nihovog ispitivanja. 

veziva kao građevinskog 
materijala. 
 
 
C.4. Istražuje značaj 
otkrića betona, 
tehnologiju proizvodnje i 
primjenu u procesu 
građenja. 

C.5. Analizira svojstva 
drveta kao građevinskog 
materijala i njegove 
mogućnosti primjene u 
građevinskoj industriji 

C.6.Utvrđuje značaj 
metala u  građevinarstvu i 
načine uvođenja ovog 
materijala u praksu. 
 
C.7. Ispituje primjenu 
stakla u građevinskoj 
praksi. 

C.3.3. Razlikuje vrste maltera, njegove prednosti i nedostatke. 
C.3.4. Objašnjava postupke spravljanja maltera i razmjere miješanja pojedinih 
komponenti.  
 
C.4.1. Objašnjava tehnološki proces, sastav, vrste i osobine betona. 
C.4.2. Objašnjava postupak ugradnje betona te betoniranje u posebnim 
uslovima. 
C.4.3. Objašnjava osobine i način dobijanja asfalta. 
 
 
C.5.1. Objašnjava primjenu drveta kao prirodnog građevinskog materijala. 
C.5.2. Razlikuje vrste drveta po sastavu i  strukturi. 
C.5.3. Razlikuje greške i nedostatke drveta. 
C.5.4. Objašnjava značaj pravilnog sušenja drveta i metode. 
C.5.5. Definira upotrebu drveta kao konstruktivnog i dekorativnog elementa. 
 
C.6.1. Objašnjava načine proizvodnje, obrade i primjene pojedinih metala. 
C.6.2. Prepoznaje građevinske čelike i njihovu upotrebu u građevinarstvu.  
C.6.3. Opisuje djelovanja vanjskih uticaja na metal i postupke njegove zaštite. 
C.6.4. Objašnjava postupke ispitivanja metala. 
 
C.7.1. Razlikuje vrste stakla prema sastavu i obradi. 
C.7.2. Objašnjava način i mjesto primjene stakla na objektu. 
 

KLJUČNI  SADRŽAJI 

Kamen; opekarski proizvodi za zidanje; oblaganje i izolacija u građevinarstvu; veziva; vještački kamen; 
beton; drvo; metali; staklo; termoizolacijski materijal; hidroizolacijski materijal; materijali za zvučnu 
izolaciju; plastične mase - termoplastični i termostabilni polimeri; boje; lakovi; ljepila; cement; kreč; gips; 
vodeno staklo; čelik; način dobijanja čelika; asfalt; staklo; obrada metala; ispitivanje metala. 

PREPORUKE ZA OSTVARENJE ISHODA 

1. Mogućnosti efikasnog učenja i poučavanja tematske cjeline – metodičke smjernice 
 

Efikasno poučavanje oblasti Operativni poslovi – kamen, opeka, vezivo, beton, drvo, staklo, zahtijeva 
kombinaciju teorijske nastave, praktičnih vježbi i upotrebe savremenih nastavnih metoda. Ova oblast 
omogućava učenicima razumijevanje građevinskih materijala i njihovih karakteristika, kao i primjenu u 
različitim građevinskim procesima. 

- Kombinacija teorijske i praktične nastave. Učenici prvo analiziraju karakteristike materijala kroz 
teoriju, a zatim ih primjenjuju na praktičnim vježbama - razumijevanje porijekla, proizvodnje i 
primjene građevinskih materijala u različitim konstrukcijama.  

- Upotreba vizuelnih nastavnih metoda - fotografije, dijagrami i 3D modeli građevinskih materijala za 
bolje razumijevanje strukture. Video prezentacije i AR/VR tehnologija za vizualizaciju primjene 
materijala u stvarnim građevinskim objektima. 

- Terenska nastava i posjete gradilištima. Posjete fabrikama opeke, betona, drvne industrije i 
kamenolomima omogućavaju učenicima uvid u proizvodne procese. Analiza stvarnih primjera 
primjene materijala u izgradnji. 

- Projektni zadaci i timski rad. Učenici rade u timovima na izradi maketa objekata koristeći različite 
materijale. Razrada projektnih zadataka gdje učenici analiziraju koji je materijal najpogodniji za 
određenu vrstu gradnje. 

- Korištenje digitalnih alata. Softveri za modeliranje građevinskih objekata (AutoCAD, SketchUp, 
Revit) pomažu u vizualizaciji materijala u stvarnoj gradnji. Kalkulatori materijala i troškova 
omogućavaju precizno planiranje upotrebe resursa. 

- Simulacija problema i rješavanje izazova. Učenici se stavljaju u situacije gdje trebaju riješiti 
probleme izbora materijala za određene građevinske elemente. Analiza otpornosti materijala na 
različite vremenske uslove i mehanička opterećenja. Efikasno učenje ove tematske cjeline oslanja 
se na kombinaciju teorije, digitalnih simulacija i terenske nastave – posjeta laboratorije i praćenje 
laboratorijskih eksperimenata. Ovakav pristup omogućava učenicima da steknu praktične vještine i 
razumiju primjenu materijala u realnim građevinskim projektima.  

 
2. Mogućnosti ostvarivanja međupredmetne povezanosti – međupredmetne korelacije 

Oblast Operativni poslovi može se povezati s različitim predmetima kako bi se omogućilo interdisciplinarno 
učenje i bolje razumijevanje građevinskih materijala u širem kontekstu. Povezivanjem s drugim nastavnim 
oblastima, učenici razvijaju kritičko mišljenje, tehničke i ekološke vještine te digitalne kompetencije. 
Građevinske konstrukcije - povezanost materijala s fazama izgradnje objekata, Fizika - razumijevanje 
mehaničkih svojstava materijala (otpornost na pritisak, savijanje, toplotna provodljivost), Matematika u 
struci - proračuni količine materijala, optimizacija troškova, praktična nastava – učenici kroz praktične vježbe 
primjenjuju teorijsko znanje npr. pravljenje betonskih uzoraka, testiranje čvrstoće drveta, obrada opeke. 
 

3. Mogućnosti odgojnog djelovanja i razvoja kompetencija – kompetencijski pristup 
Oblast Operativni poslovi nudi široke mogućnosti za razvoj ključnih kompetencija kod učenika, koje su 
potrebne za njihovo profesionalno i lično usavršavanje. Pored stručnih znanja i vještina, učenici razvijaju i 
odgovornost, timski rad, ekološku svijest i digitalne kompetencije.  
Stručno-tehnička kompetencija - razumijevanje svojstava i primjene građevinskih materijala kroz teoriju i 
praksu. 
Digitalna pismenost - korištenje softvera za projektovanje (AutoCAD, SketchUp, Revit), AR/VR simulacija. 
Komunikacija i timski rad - rad u grupama na praktičnim zadacima, diskusija i rješavanje problema. 
Građanska kompetencija - razumijevanje uticaja građevinskih materijala na okoliš i održiva gradnja. Učenici 
uče o održivoj gradnji, reciklaži materijala i smanjenju otpada u građevinskoj industriji. 
Poduzetnička kompetencija - analiza izbora materijala za različite građevinske objekte i njihova 
ekonomičnost.  Odgovorno rukovanje alatima i materijalima, poštovanje sigurnosnih mjera, planiranje 
troškova materijala, analiza ekonomičnosti i dugoročne isplativosti. Učenici preuzimaju odgovornost za 
svoje radne zadatke, poštuju rokove i standarde kvaliteta. 
Timski rad i međusobna podrška - rad na praktičnim zadacima u grupama omogućava učenicima da razvijaju 
komunikacijske i socijalne vještine, kao i sposobnost rješavanja problema kroz saradnju. 
Ovakav pristup ne samo da osposobljava učenike za rad u građevinskoj industriji već i razvija šire 
kompetencije koje su ključne za njihov profesionalni i lični razvoj. Kroz primjenu kompetencijskog pristupa, 
učenici postaju sposobni, odgovorni i ekološki osviješteni građevinski stručnjaci spremni za tržište rada. 
 
 
 
 
 
 
 
 
 
 
 
 
 
 

 

 



10 
 

 

 

 
C 
OPERATIVNI POSLOVI   

Ishodi učenja 

C.8 Analizira 
termoizolacione i 
termozvučne materijale. 

C.9. Tumači 
karakteristike i način 
upotrebe 
hidroizolacionih 
materijala. 

C.10. Analizira upotrebu 
plastičnih masa boja i 
lakova i ljepila. 

 

Indikatori 
C.8.1. Razlikuje termoplastične i termostabilne polimere i njihove osobine. 
C.8.2. Objašnjava načine proizvodnje i osnovne karakteristike pojedinih 
izolacionih materijala. 
 
 
B.9.1. Razlikuje vrste i osobine hidroizolacionih materijala. 
B.9.2. Prepoznaje posljedice nedostatka hidroizolacije. 
B.9.3. Definira specifične materijale u odnosu na njihovu namjenu. 
 
 
 
C.10.1. Objašnjava vrste plastike, prednosti i nedostatke plastičnih masa koje se 
koriste u građevinarstvu. 
C.10.2. Razlikuju vrste boja prema sastavu i namjeni. 
C.10.3. Obrazlaže razliku između boja i lakova te njihovu funkciju u zaštiti 
građevinskih površina. 
C.10.4. Razlikuje vrste ljepila prema namjeni. 

KLJUČNI  SADRŽAJI 

Vertikalna, horizontalna, unutrašnja, spoljašnja izolacija; vlaga; kapilarno podizanje vode; oštećenja 
konstrukcije; bitumenski, polimerni, cementni, tečni premazi; vodonepropusnost; elastičnost; otpornost na 
UV zračenje; hidroizolacija temelja; hidroizolacija zidova; hidroizolacija krovova; hidroizolacija bazena; 
termoplastični i termostabilni polimeri; uljane, akrilne, silikonske, lateks boje; cementna, poliuretanska, 
epoksidna, silikonska ljepila; 

PREPORUKE ZA OSTVARENJE ISHODA 

1. Mogućnosti efikasnog učenja i poučavanja tematske cjeline – metodičke smjernice 
Ova tematska cjelina obuhvata širok spektar građevinskih materijala i tehnika primjene, zbog čega je važno 
koristiti različite metode i strategije učenja kako bi učenici stekli teorijska znanja, praktične vještine i 
ekološku svijest. 
Ključni metodički pristupi: 

- kombinacija teorijske i praktične nastave 
teorijski dio – predavanja i diskusije o vrstama materijala, njihovim svojstvima i primjeni. 
praktični dio – učenici kroz radionice, laboratorijske vježbe i terensku nastavu primjenjuju stečena znanja. 

- demonstracija i praktične vježbe 
prikaz različitih vrsta termoizolacijskih, akustičnih i hidroizolacionih materijala 

- projektna nastava i studije slučaja 
zadatak za učenike: istražiti i prezentirati najbolja termoizolaciona rješenja za određeni tip objekta. Analiza 
stvarnih problema – učenici rješavaju izazove poput vlage u zidovima ili buke u prostorijama kroz primjenu 
naučenih tehnika 

- primjena aktivnih metoda učenja 
demonstracija - prikaz pravilnog nanošenja boja, lakova i ljepila na različite podloge. 

- eksperimentalna nastava  

 Srednje II 

Godine učenja i podučavanja predmeta 2:  

testiranje otpornosti hidroizolacija na vlagu 
 

- rad u grupama  
učenici rade u timovima na modelima izolovanih zidova 

- problemi iz prakse  
rješavanje konkretnih problema u vezi s izolacijom i završnim obradama 

- terenska nastava  
posjete gradilištima, fabrikama termoizolacionih materijala i laboratorijama 

- istraživački rad  
poređenje ekoloških i ekonomskih aspekata različitih izolacija. 
 

2. Mogućnosti ostvarivanja međupredmetne povezanosti – međupredmetne korelacije 
Međupredmetna povezanost omogućava integrirano učenje kroz različite predmete, čime učenici stiču šire 
razumijevanje građevinskih materijala i njihovih primjena. Fizika - proučavanje toplotne i zvučne 
provodljivosti materijala. Istraživanje elastičnosti i čvrstoće izolacionih materijala. Matematika u struci - 
proračun potrebne količine materijala za izolaciju. Praktična nastava - sigurnost: demonstracija pravilne 
primjene izolacija i mjera zaštite na radu.  
Međupredmetna povezanost doprinosi boljem razumijevanju građevinskih materijala kroz različite naučne 
i tehničke discipline. Kombiniranjem teorije i prakse, učenici razvijaju kritičko razmišljanje, analitičke i 
tehničke vještine potrebne za uspješan rad u građevinskom sektoru. 
 

3. Mogućnosti odgojnog djelovanja i razvoja kompetencija – kompetencijski pristup 

Kompetencijski pristup u nastavi omogućava učenicima sticanje znanja, praktičnih vještina i razvoj ličnih i 
profesionalnih kompetencija koje su ključne za njihov budući rad u građevinskom sektoru. Ovaj pristup ne 
podrazumijeva samo tehničko obrazovanje, već i odgojno djelovanje kroz razvijanje odgovornosti, ekološke 
svijesti, timskog rada i sigurnosnih standarda. 

Razvoj ključnih kompetencija:  

Kompetencije u nauci, tehnologiji i inžinjerstvu - poznavanje i pravilna primjena termoizolacionih, akustičnih 
i hidroizolacionih materijala. Korištenje boja, lakova i ljepila prema tehničkim specifikacijama. Analiza 
problema vlage, buke i energetske efikasnosti u objektima. Rješavanje stvarnih građevinskih izazova kroz 
praktične projekte. 

Građanska kompetencija - razumijevanje uticaja građevinskih materijala na životnu sredinu. Promoviranje 
održive gradnje i recikliranje građevinskog otpada. 

Komunikacija i timski rad - rad u grupama na izolacionim projektima. Razvijanje vještina profesionalne 
komunikacije na gradilištu. 

Poduzetništvo - razvoj vještina potrebnih za vođenje građevinskih projekata. Upoznavanje sa tržištem rada 
i mogućnostima samozapošljavanja u građevinskom sektoru. 

Kroz kompetencijski pristup razvijaju se radne navike, sigurnosna kultura, digitalna pismenost i sposobnost 
rješavanja problema, čime učenici postaju konkurentni i odgovorni profesionalci. 

F 
ZAŠTITA ZDRAVLJA I ŽIVOTNE OKOLINE 
Ishodi učenja 
F.1 Prepoznaje uticaje 
građevinskih materijala 
na zdravlje i okolinu. 
 
F.2 Primjenjuje ekološke 
standarde i propise. 

Indikatori 
F.1.1. Objašnjava osnovne pojmove vezane za ekološki prihvatljive materijale. 
F.1.2. Identificira štetne materijale i njihove negativne efekte na zdravlje i 
životnu sredinu. 
      
F.2.1. Objašnjava svrhu važeće ekološke norme i regulative u građevinarstvu. 
F.2.2. Objašnjava ulogu certificiranja materijala. 

F.3. Analizira uticaje 
proizvodnje i upotrebe 
građevinskih materijala te 
principe održive gradnje 

F.4. Primjenjuje principe 
održive gradnje. 

 
F.5. Obrazlaže sigurnu 
upotreba građevinskih 
materijala. 

F.6. Obrazlaže principe 
upravljanja građevinskim 
otpadom. 

F.3.1. Istražuje ciklus života građevinskih materijala - od sirovine do reciklaže. 
F.3.2. Upoređuje ekološki prihvatljive i konvencionalne materijale prema emisiji 
štetnih materija. 
 
 
F.4.1. Predlaže alternativne materijale sa manjim ekološkim otiskom. 
F.4.2. Primjenjuje principe energetske efikasnosti kroz izbor odgovarajućih 
materijala. 
 
F.5.1 Objašnjava mjere zaštite pri rukovanju potencijalno opasnim 
materijalima. 
F.5.2 Opisuje ličnu zaštitnu opremu pri radu s građevinskim materijalima. 
 
F.6.1. Razlikuje vrste građevinskog otpada i metode njegovog odlaganja.  
F.6.2. Objašnjava strategije recikliranja i ponovne upotrebe građevinskih 
materijala. 

KLJUČNI  SADRŽAJI 

Pravilnik i standardi za građevinske materijale; atesti građevinskih  materijala; CE oznake; EPD deklaracije; 
zaštitna oprema; propisi o zaštiti na radu; građevinska regulativa o zaštiti okoliša; emisija CO₂; toksičnost; 
biorazgradivost; separacija i recikliranje građevinskog otpada. 

PREPORUKE ZA OSTVARENJE ISHODA 

1. Mogućnosti efikasnog učenja i poučavanja tematske cjeline – metodičke smjernice 
Efikasno učenje i podučavanje zaštite zdravlja i životne okoline zahtijeva aktivno učešće učenika, 
kombinaciju teorije i prakse, te primjenu savremenih nastavnih metoda poput terenske nastave, digitalnih 
tehnologija i istraživačkog rada. Kroz ovakav pristup, učenici razvijaju odgovornost, ekološku svijest i 
sigurnosne kompetencije, što ih priprema za profesionalni rad u građevinskoj industriji.  
Metodičke smjernice za poučavanje: 
Kombinovanje teorije i prakse – učenici trebaju steći osnovna znanja kroz predavanja, ali i prakticirati 
sigurnosne mjere na terenu ili u školskim radionicama. 
Demonstracija zaštitne opreme – praktična obuka o pravilnom korištenju zaštitnih kaciga, rukavica, maski i 
obuće. 
Terenska nastava – posjete građevinskim lokacijama kako bi učenici vidjeli kako se ekološki prihvatljivi 
materijali koriste u praksi i koje se sigurnosne mjere primjenjuju. 
Radionički pristup – organiziranje simulacija nesreća na gradilištu i vježbi prve pomoći. 
Upotreba digitalnih alata i AR/VR tehnologije – vizuelizacija građevinskih materijala u stvarnim objektima i 
simulacije opasnih situacija kako bi učenici bolje razumjeli rizike. 
Analiza studija slučaja – primjeri iz građevinske prakse u kojima su nepoštovanje zaštitnih mjera i ekoloških 
standarda doveli do problema. 
Debate i diskusije – otvaranje tema o važnosti ekološke gradnje, zagađenja građevinskim otpadom i primjeni 
novih tehnologija u zaštiti zdravlja radnika. 
Istraživački rad – učenici mogu analizirati hemijske sastave građevinskih materijala i njihov uticaj na zdravlje 
i okoliš. 
 

2. Mogućnosti ostvarivanja međupredmetne povezanosti – međupredmetne korelacije 
Međupredmetna povezanost omogućava integraciju različitih oblasti znanja i vještina, čime se obogaćuje 
obrazovni proces i učenicima se pruža sveobuhvatan pogled na teme koje se obrađuju. U kontekstu zaštite 
zdravlja i životne okoline, postoje brojne mogućnosti za povezivanje sa drugim predmetima, što učenicima 
pomaže da razumiju širinu uticaja građevinskih materijala na zdravlje i okoliš. Nastavni predmet Fizika - 
proračun energetske efikasnosti građevinskih objekata i materijala (termoizolacija, zvučna izolacija). 
Proučavanje fizikalnih svojstava materijala koji utiču na zaštitu zdravlja i okoliša (toplinska provodljivost, 

zvučna apsorpcija). Informatika - primjena virtualne stvarnosti (VR) i proširene stvarnosti (AR) – vizuelizacija 
građevinskih materijala i postupaka zaštite okoliša i zdravlja u realnim objektima.  
 

3. Mogućnosti odgojnog djelovanja i razvoja kompetencija – kompetencijski pristup 
Kompetencijski pristup u učenju podrazumijeva razvoj ključnih kompetencija koje učenici trebaju 
posjedovati kako bi bili uspješni u svojoj struci i životu. U kontekstu oblasti Zaštita zdravlja i životne okoline  
cilj je osposobiti učenike da razumiju, primjenjuju i razvijaju odgovorno ponašanje u odnosu na okoliš i 
vlastito zdravlje, te da steknu tehničke i profesionalne vještine neophodne za rad u građevinskoj industriji. 
Komunikacija na bosanskom, srpskom i hrvatskom jeziku: 

- razumijevanje i primjena stručne terminologije u vezi sa zaštitom zdravlja i ekološkim standardima 
u građevinarstvu. Jasno izražavanje u pisanju i govoru prilikom prijavljivanja rizika ili problema na 
gradilištu.  

Komunikacija na stranom jeziku:  
- razumijevanje sigurnosnih uputa i tehničke dokumentacije na stranom jeziku, 
- korištenje međunarodnih normi i standarda vezanih za zaštitu životne sredine. 

Tehničke kompetencije: 
- proračuni u vezi sa potrošnjom materijala i smanjenjem otpada, 
- razumijevanje hemijskih svojstava materijala npr. ekološki prihvatljivih materijala, izolacija.  

Digitalna kompetencija:  
- upotreba digitalnih alata za praćenje potrošnje resursa i otpada, 
- korištenje AR/VR tehnologija za simulaciju ekoloških utjecaja građevinskih materijala. 

Kompetencije za učenje: 
- kritička analiza novih građevinskih tehnologija koje doprinose zaštiti okoliša,  
- primjena principa cjeloživotnog učenja za usvajanje novih metoda ekološke gradnje. 

Socijalne i građanske kompetencije: 
- odgovorno ponašanje prema okolišu i zdravlju radnika na gradilištu. Poštovanje zakona i propisa u 

vezi s ekološkim normama u građevinarstvu.  
Poduzetništvo: 

- predlaganje ekološki prihvatljivih rješenja na gradilištu,  
- razvoj svijesti o održivoj gradnji i energetskoj efikasnosti.  
- kulturna svijest i izražavanje,  
- razumijevanje kulturnog značaja tradicionalnih i modernih građevinskih materijala, 
- promovisanje održivih tehnika građenja u skladu s kulturnim i ekološkim kontekstom.  

Implementacija ovih kompetencija kroz nastavu građevinskih materijala pomaže učenicima da razviju svijest 
o zaštiti zdravlja i životne sredine. Kroz praktične primjere, digitalne alate i interdisciplinarni pristup, učenici 
postaju odgovorni radnici koji doprinose održivom razvoju građevinske industrije.   

Nastava građevinskih materijala kombiniraju teorijsko znanje, praktične vježbe i digitalne tehnologije kako bi 

učenici bolje razumjeli i primijenili stečeno znanje u građevinskoj praksi. 

Da bi učenici stekli praktična znanja i vještine u korištenju građevinskih materijala, potrebno je razvijati njihove 

stručne, tehničke i ekološke kompetencije. Savremeni pristup u nastavi treba da poveže teoriju, praksu i 

digitalne alate, omogućavajući učenicima da samostalno analiziraju, biraju i primjenjuju materijale u 

građevinarstvu u skladu sa tehničkim zahtjevima i ekološkim standardima.  

Stručne i tehničke kompetencije 

Poznavanje građevinskih materijala i njihovih svojstava. Učenici treba da razumiju: 

- fizička i hemijska svojstva materijala - čvrstoća, otpornost na vlagu, termička i zvučna izolacija, 

- klasifikaciju materijala – prirodni, vještački, organski, neorganski, metalni, nemetalni, 

- proces proizvodnje i obrade materijala, npr. kako nastaje beton, kako se obrađuje drvo, 

- vještine pravilnog izbora i primjene materijala, 

- kako odabrati odgovarajući materijal prema namjeni - za temelje, zidove, izolaciju, završne radove itd. 

- kako kombinirati materijale za postizanje optimalnih svojstava objekta. 

Metode učenja 

Projekti – učenici dobijaju zadatak da odaberu materijale za određeni građevinski objekat. Učenici će, u 

timovima, analizirati klimatske uslove i zahtjeve objekta te napraviti prijedlog izbora materijala. 

Praktične vježbe – rad sa uzorcima betona, cigle, drveta, čelika.  

Učenici treba da se upoznaju sa: 

• CAD programima (AutoCAD, SketchUp, Revit) za dizajn i modeliranje materijala, 

• simulacijama građevinskih materijala – kako se materijal ponaša pod različitim opterećenjima. 

Upotreba AR/VR tehnologije – vizuelizacija građevinskih materijala u realnim objektima. Učenici mogu 

skenirati zidove, podove ili fasade i vidjeti kako različiti materijali izgledaju u realnim uslovima. Mogu istraživati 

teksturu, boju, refleksiju svetlosti i završnu obradu materijala kroz 3D prikaze. 

3. Ekološke i održive kompetencije 

Razumijevanje ekoloških aspekata građevinskih materijala. 

Učenici treba da razumiju: 

- kako građevinski materijali utiču na životnu sredinu, 

- koji su ekološki prihvatljivi materijali – npr. reciklirani beton, drvo iz održivih izvora, ekološki izolacioni 

materijali, 

- kako smanjiti građevinski otpad i koristiti reciklirane materijale. 

Metode učenja: 

- ekološki projekti – učenici istražuju i predlažu ekološka rješenja u gradnji, 

- eksperimenti sa održivim materijalima – analiza toplotne efikasnosti eko-izolacija, 

PK5 – Učenje i podučavanje 

- primjer: Projekat „Zelena gradnja“ – učenici analiziraju kako koristiti materijale koji smanjuju 

potrošnju energije u objektima. 

4. Rješavanje konkretnih problema iz struke:  

Učenici treba da: 

- samostalno analiziraju prednosti i mane različitih materijala, 

- rješavaju probleme u vezi sa izborom materijala za specifične uslove - klimatski faktori, mehanička 

opterećenja, 

- donose odluke bazirane na stvarnim podacima i eksperimentima. 

Metode učenja: 

- studije slučaja – analiza stvarnih građevinskih problema i predlaganje rješenja, 

- debate i diskusije – izbor materijala za energetski efikasnu gradnju, 

- primjer: učenici dobijaju problem – „Treba da izgradite kuću u hladnoj klimi, koje materijale biste 

koristili za izolaciju i zašto?“ 

5. Multidisciplinarni pristup i povezivanje sa drugim predmetima 

Matematika u struci – proračuni potrebnih količina materijala za gradnju.  

Historija – proučavanje materijala korištenih u starim građevinama, npr. beton u rimskoj arhitekturi. 

Primjer: Učenici istražuju kako se koristila opeka (cigla) u srednjovjekovnim zgradama i upoređuju je s 

modernim verzijama. 

 Razvoj odgovornosti i profesionalne etike - učenici trebaju pokazati : 

- odgovornost u rukovanju materijalima i alatima – poštovanje pravila sigurnosti na radu, 

- profesionalnu etiku – ispravan odabir materijala u skladu s ekološkim i tehničkim standardima, 

- poštovanje radnih procedura – preciznost i kvalitet u građevinskim radovima. 

Metode podučavanja: 

Razgovor o etičkim dilemama u građevinarstvu, npr. upotreba nekvalitetnih materijala iz ekonomskih razloga. 

Studije slučaja o posljedicama neodgovornog korištenja materijala, npr. urušavanje objekata zbog loših 

materijala. Učenici će analizirati greške u projektima i predložiti korektivne mjere. 

Razvoj ekološke svijesti i održivog razmišljanja 

Učenici treba da razumiju kako građevinski materijali utiču na životnu sredinu i kako se recikliraju radi 

ponovnog korištenja. 

Efikasno vrednovanje ne treba da se oslanja samo na testove i ispitivanja, već treba uključiti različite metode 

koje provjeravaju dubinsko razumijevanje, praktične vještine i sposobnost primjene znanja u realnim 

situacijama. Povezanost sa ishodima učenja iz kurikuluma kako bi vrednovanje bilo usklađeno s ciljevima 

predmeta. 

1. Ključni aspekti vrednovanja 

Vrednovanje treba da procijeni: 

- razumijevanje osnovnih principa materijala – svojstva, sastav, klasifikacija, 

- primjenu znanja – odabir materijala za specifične građevinske uslove, 

- kritičko razmišljanje i rješavanje problema – izbor najboljeg materijala u datim uslovima, 

- ekološku svjest i održivost – vrednovanje ekološkog uticaja materijala, 

- aspekt sigurnosti i zaštite na radu pri rukovanju građevinskim materijalima. 

Vrednovanje može biti formativno i sumativno (finalna procjena znanja i vještina).  

Praćenje napretka učenika tokom učenja, davanje povratnih informacija i usmjeravanje ka poboljšanju.  

Sumativno vrednovanje omogućava konačnu procjenu napretka, ali se temelji na podacima prikupljenim kroz 

formativno vrednovanje. 

 

2. Metode vrednovanja 

Formativno vrednovanje – praćenje napretka učenika. 

Diskusije i argumentacija - učenici objašnjavaju zašto bi izabrali određeni materijal za fasadni, pregradni zid 

itd. 

Debata - da li je beton ili drvo bolje za ekološku gradnju - kriteriji na osnovu kojih se vrednuje učestvovanje u 

diskusijama, kao što su argumentacija, relevantnost odgovora i kreativnost u razmišljanju. 

Zadaci analize i rješavanja problema 

Analiza studije slučaja (npr. urušavanje objekta zbog lošeg materijala). Mogućnost analize primjera iz lokalnog 

građevinskog konteksta kako bi zadaci bili relevantniji za učenike. 

Digitalni alati i simulacije 

Online kvizovi i interaktivne platforme (Kahoot, Quizizz).  

Projektni radovi 

Dizajniranje ekološke kuće sa odabranim materijalima i obrazloženjem izbora. 

Modeliranje mosta u AutoCAD-u ili izrada makete. Kriteriji ocjenjivanja projekata, poput inovativnosti, 

tehničke tačnosti i timskog rada 

Samovrednovanje i vršnjačko vrednovanje 

PK6 – Vrednovanje u predmetnom kurikulumu 

Učenici daju povratne informacije jedni drugima (npr. ocjena prezentacije). 

Upitnici i refleksije o sopstvenom učenju („Šta sam naučio?“). vođene smjernice za samovrednovanje kako bi 

učenici preciznije procijenili svoj napredak 

Sumativno vrednovanje – finalna procjena znanja i vještina 

- testovi i pismeni zadaci, 

- pitanja višestrukog izbora i otvorena pitanja o svojstvima materijala, 

- proračuni potrebne količine materijala za izgradnju zida. 

Rubrike za ocjenjivanje kako bi kriteriji bili jasni i objektivni. 

Prezentacije i izvještaji 

smjernice za strukturu prezentacija i očekivani nivo detaljnosti : 

Kriterij Odličan (5) Vrlo dobar (4) Dobar (3) Dovoljan  (2) 

Jasnoća i 

organizacija 

prezentacije 

Prezentacija je 

jasna, dobro 

strukturirana i lako 

praćena. 

Prezentacija je 

dobra, ali s 

manjim 

problemima u 

strukturi. 

Prezentacija je slabo 

organizirana, teško je 

pratiti. 

Prezentacija je 

nestrukturirana. 

Povezanost 

teorije i 

praktične 

primjene 

Izvrsno povezuje 

teoriju s realnim 

primjerima i 

iskustvom. 

Dobro povezuje 

teoriju s praksom, 

ali s nekim 

nedostacima. 

Djelomično povezuje 

teoriju s praksom, ali 

s nekim propustima. 

Nema povezanosti teorije i 

prakse. 

Upotreba 

vizualnih 

materijala 

Vizuelni materijali 

su profesionalno 

pripremljeni i 

podupiru 

prezentaciju. 

Vizuelni materijali 

su dobri, ali mogu 

biti jasniji. 

Vizualni materijali su 

osnovni, s 

manjkavostima. 

Vizualni materijali su loše 

pripremljeni ili nedostaju. 

Samopouzdanje 

i komunikacija 

Izvrsno komunicira, 

samouvjereno i 

jasno odgovara na 

pitanja. 

Dobra 

komunikacija, ali s 

manjim 

nesigurnostima. 

Komunikacija je 

nesigurna, s 

poteškoćama u 

odgovaranju na 

pitanja. 

Nema jasne komunikacije, 

teško odgovara na pitanja. 

 

 

Izvještaj o testiranju materijala i interpretacija rezultata 

Prezentacija o inovativnim građevinskim materijalima. 

Završni projekti i portfoliji 

Portfolio sa analizama materijala, eksperimentima i refleksijama. 

Završni projekat: Izbor i argumentacija materijala za određeni objekat. 

 

 


